Ovo je sigurno jedna od tih knjiga.

Njen autor zasluzuje sve Ccestitke i za
hrabrost i za preciznost u dokumentovanju
'opéepoznatih’ stvari o SPC i njenoj ulozi u
posljednjih dvadeset godina.

Milorad Tomani¢ je roden u Doboju
1961. Od 1973. zivi u Beogradu gdje je zavrsio
orijentalistiku. Slobodni je novinar liberalnog
usmjerenja a ovo mu je prva knjiga.

Postoje dobre $anse da dijelovi ove knjige
budu prevedeni na engleski jezik u okviru
jednog od projekata medunarodne saradnje.

Ahmet ALIBASIC
Biljeske:

! Tek nedavno se pojavila skracena verzija Ibn Redzebovog
komentara pedeset hadisa koje su izabraliimam En-Nevevi
i sam autor.

2| u danima najvece homogeniziranosti srpskog naroda bilo je
glasova razuma unutar same SPC, kao $to su bili mitropolit
zagrebacko-ljubljanski i cele Italije Jovan ili dr. Radovan
Bigovic. No i oni u crkvi kao i autor ove knjige u medijima
bili su i, nazalost, jo$ uvijek ostali margina u srbijanskom
javnom Zivotu.

% Zapravo rijeci bivseg izraelskog premijera Golde Mejer koju
je citirao jedan visoki zvani¢nik SPC-a.

SUFIJSKI ESEJI
SEYYEDA HOSSEINA
NASRA

Seyyed Hossein Nasr, Zivi sufizam: Ogledi o
sufizmu, Sarajevo, “Ibn Sina”, 2004., s engleskog
preveli Edin Kukavica i Enes Kari¢, 344 str.

Citateljstvo u Bosni i Hercegovini, a i u
njenom susjedstvu, u prilici je, na bosanskome
jeziku, ¢itati Sufijske eseje (Sufi Essays) Seyyeda
Hosseina Nasra.

Djelo je objavljeno u okviru izdavastva
Naucnoistrazivackog instituta “Ibn Sina” u
Sarajevu pod naslovom Zivi sufizam: Ogledi
o sufizmu, u prijevodu Edina Kukavice i dr.
Enesa Karica.

U Bosni i Hercegovini i njenom susjedstvu
nije nepoznato djelo i misao Perzijanca S. H.
Nasra (r. 1933.), profesora islamskih sudija na
George Washington University u SAD. Ime
ovog ucenog profesora ve¢ nekoliko desetljeca
vrhuni u zapadnoj hemisferi intelektualnog
neba, kada su posrijedi islamske studije,
tradicionalna ~ metafizika, = komparativne
religije, kritika Moderne. Njegova se djela
jednako ¢itaju i na Zapadu i na Istoku, a ima i
veliki broj postovalaca njegovog djela i na ovim
na$im balkanskim prostorima. Rado ga citaju
i muslimani i nemuslimani, pa i sekularisti ili
ateisti.

Bibliografija njegovih djela je opsezna, kao
da pred sobom imamo bibliografiju nekojeg
muslimankog klasika. Njegova djela se prevode
u sve “velike” i “male” svjetske jezike.

Na nasem bosanskom i srodnim jezicima
prevedena je nekolicina njegovih djela, studija,
tekstova, intervjua. Svaki susret sa njegovim
djelom i mislju predstavljia neponovljiv
duhovni uzitak i intelektualnu draz. Njegova
je misao, jednostavno, neusporediva sa bilo
¢ijom od njegovih savremenika; duboko
tradicionalna, ali i savremena; skladna je poput
niske bisera sa koje se rune najtanahnija zrnca

vjecite mudrosti, ljepote i dobrote; krajnje
argumentovana i ozbiljna, ali, istovremeno, i
leprsava, zanosna i razgaljujuca; velika - jer
zbori o najve¢im istinama, doktrinama i
ucenjima - ali zacudujuce jednostavna, posve
ljudska; visoko intelektualna, ali shvatljiva i
dirljiva; bespostedno kriticka, ali konstruktivna
i optimisticka; polemicka, ali i poticajna za
inituiciju, razum, dusu i srce. Tesko je, pa i na
razini same deskripcije, Nasrovu misao do
kraja opisati a da nam nesto, ipak, ne promakne.
Pogotovu kada za predmet razmatranja ima
nesto tako raskosno poput sufizma.

E, upravo, knjiga koju zelim ukratko
prikazati jeste $tivo o sufizmu, ali i “sufizam
sam, sufizam ovdje i tu, onaj koji zivimo
svakodnevno i koji nas dariva blagodatima
vjere u Boga, tim trajnim i neprolaznim
darovima“, kako to u uvodnoj biljesci sasvim
razlozno istakose prevodioci ovog djela.

Knjiga je podijeljena na uvod i Cetiri dijela,
te su joj, na kraju, pridodata jo$ i tri intervjua
S. H. Nasra. U uvodu ovom djelu S. H. Nasr
istice da “"ova knjiga ne Zzeli biti niSta vise od
skromnog priloga literaturi o sufizmu, time
§to ¢e se baviti raznim pitanjima znacajnim
za razumjevanje sufizma, mada bez pretenzija
da se pruzi ¢ak i kratak sistematski prikaz svih
razli¢itih aspekata koje on u sebi sadrzi”.

U prvom dijelu autor govori o nekim
aspektima sufizma, kao $to su: ucenje o ¢ovjeku,
Univerzumu, Objavi, Intelektu, Razumu,
sufijskom ucitelju — uprimjerenom u perzijskoj
sufijskoj literaturi, duhovnim stanjima (ahwal,
maqamat).

Drugi dio knjige tretira sufizam u sedmom
stoljecu, Ibn Arabijevu sufijsku $kolu kao
sami vrhunac sufijskih doktrina, te povijesne
odnose, u historijskoj i doktrinarnoj razini,
izmedu $iizma i sufizma.

Tre¢i dio knjige razmatra savremenu
problematiku  koja se ti¢e cjelokupnog
CovjeCanstva a muslimanskog posebno, i
to: susrete velikih religijskih tradicija sa
islamom, problem ekologije u svjetlu sufizma,
te primjerenosti islama modernom dobu
odnosno §ta islam ima ponuditi savremenom
svijetu.

Cetvrti dio sastoji se iz jednog ogleda

pod naslovom “ Od pjesme do pripovjesti u
sufizmu” gdje autor prati razvoj knjzevnih
formi u kojima se je izrazila sufijska misao.

Ovi sufijski eseji S. H. Nasra na tragu
su misli i ideja velikih sufijskih ucitelja, bilo
giitskih ili sunnitskih, iskazanih savremenim
jezikom, imajudi, pri tome, na umu savremenog
Citatelja.

Nasr poziva ¢ovjecanstvo — a muslimanski
dio narocito — da posuvrati paznju na riznice
duhovnoga blaga i naslijeda koje je stolje¢ima
nadahnjivalo i inspirisalo generacije koje
su prethodile novovjekovnoj pobuni protiv
Neba.

Rjesenje problema modernog covjecanstva
Nasr vidi u povratku na tradicionalna ucenja
tradicionalne metafizike, kozmologije, episte-
mologije i antropologije, posebno onih koja
pruzaju sufijski tekstovi.

Ignoriranje i zaborav takovrsnih nacela ima
za posljedicu, prema Nasru, jo§ dublju krizu
modernog humanuma. Da bi se bilo u miru
na Zemlji nuzno je uspostaviti mir sa Nebom
- dalekovidno porucuje Nasr. Moderne
kvantitativne znanosti, ograni¢ene samo na
jednu razinu stvarnosti, proglasavaju svoju
vlastitu ograni¢enost uporno ponavljaju¢i da
posjeduju jedinu valjanu i ispravnu formu
znanja.

Takav koncept znanja Nasr Zestoko
kritikuje i nudi djelotvornu formu i formulu
znanja utemeljenog na znanju onog Svetog
koje je nesebi¢no podarilo, snagom svoje
neuvjetvane milosti, i druge razine stvarnosti
dokucive ljudskom inituicijom i ljudskim
srcem. Taj "dah milosti” Svemilosnog sobom
nosi bereket koji struji vidljivim i nevidljivim
Univerzumom. Trag tog bereketa osjeca se
i u ovim Nasrovim esejima. Nasr nas nuka
da tragamo za tim bereketom koji je dokuciv
i ostvariv na nacin naSe vlastite autenti¢ne
tradicije koja nam je, nebeskim providenjem,
jo§ od gqalu bela duboko u nasu nutrinu
utisnuta. Samim time, svaki covjek je kadar da
se otvori spram svoje teomorfne biti i da svoju
samorealizaciju ostvari u punini.

Dakle, Nasrovi eseji usmjeravaju i napucuju
duse i srca kako da uspostave narusenu
ravnotezu unutar njih samih. Ta ravnoteza

NOVI MUaLLIM BI. 18 ¢ 11. DZUMaDe-L-ULa 1425. | 29.JuNl. 20044

137



je jedino moguca ukoliko svaka pojedinac¢na
dusa ocuti u sebi zov Apsuluta i prema istom
se odazove. Tim unutarnjm ¢inom zapocinju
se rjeSavati i posve egzistencijalna pitanja o
kojima Nasr govori u svojim esejima, kao $to
su ekoloska kriza, medureligijski susreti i dr.

Ovo su samo neke male refleksije koje nam
se nadaju nakon is¢itavanja ovih eseja, a Cije je
ideje izvanredno i neponovljivo ispisalo pero
velikog ucitelja Nasra. Sire i dublje ekplikacije
Nasrovih ideja zahtjevaju mnogo, mnogo vise.

Dragocjene i dubokoumne su Nasrove

misli kada govori tako znalacki i nadahnuto
o razli¢itim aspektima sufizma; trezvene su
i pomirujuce njegove rije¢i kada govori o
odnosu $iizma i sufiizma - kako su nam samo
one potrebne u ovom vremenu!; znacajan su
doprinos komparativnoj religiji njegove ideje
koje izlaze na stranicama ove knjige; koliko
samo brige i lijepih rijeci je uputio prirodi...

Zapravo, o sufizmu se jedino tako i moze
pisati, jer on je i sam takav!

Almir FATIC

SRAZ VELIKE TEME
[ VELIKOG PISCA

Tariq Ali: Knjiga Salahudinova, Bemust,
Sarajevo, 2004.

Stamparsko-izdavacko preduzece Bemust
iz Sarajeva je na bosanskom jeziku objavilo
knjigu Tariqa Alija Knjiga Salahudionova.

Radi se o izdavackom pothvatu godine u
Bosni i Hercegovini kad je u pitanju prevedena
knjizevnost. Time se Bemust obavezao da ce se
ubuduce redovnije javljati i kao izdavac, osim
$to je ve¢ dostigao vrhunski standard kad je u
pitanju Stampanje.

Tako je, nakon izuzetnog uspjeha romana
U sjeni narova drveta, Tariq Ali ponovo medu
nama. Kao i prethodnu njegovu knjigu, i ovu
je s engleskog jezika izvanredno uspje$no
prevela Senada Kreso.

Knjiga Salahudionova potvrduje Tariqa
Alija kao velikog muslimanskog evropskog
pisca, koji se, evo, opet uhvatio u kostac s
velikom temom obradujué¢i zivot jedne od
najvecih li¢nosti u povijesti islama. Takav je,
bez sumnje, Jusuf Salahudin ibn-Ejub.

Pisac, u uvodnom objasnjenju, navodi da
nije zanemario stvarne cinjenice u interesu
dobre price te da mu je bilo najvaznije ostati
vjeran historijskim dogadajima.

Srz ovoga romana predstavlja veliki
historijski dogadaj, oslobadanje Jeruzalema
1187. godine, nakon §to je nepuno stoljece
bio pod krs¢anskom vlas¢u (okupiran je u
Prvom krizarskom ratu, 1099. godine). O tom
vremenu se, na Sadijeva usta, najzivopisnijeg
lika u romanu, kaze o krizarima: «Zarobise
nase vjernike i staviSe ih u goleme lonce pune
vrele vode. Djecu nasu su pekli na raznju i jeli
ih tako pecenu. Divlje su zvjeri ovi §to osvojise
nase zemlje». Sljedi piSceva intrervencija kroz
lik njegovog alter ega, pisara Ibn-Jakuba,
koji, umjesto pisca, sastavlja ovaj roman:
«Bijase to istina. Susta istina, nimalo ukaljana
izmisljotinama. Citao sam o tome rukopise

